
aliforniako Astro-
nomia Elkarte ba-
teko kideek ezuste
galanta hartu zuten

iaz Lurretik kanpoko bizi
adimentsuaren bila ari
zirela. 60 metroko teles-
kopioaz baliatuz, espa-
ziotik heltzen den seina-
le oro aztertzeari ekin
zioten. 

Kontua da, teleskopio
erraldoiarekin lanean bu-
ru-belarri ari zirela egune-
ro-egunero 2,3-2,4 giga-
hertz bitarteko seinale
misteriotsuak jasotzen ha-
si zirela. Ikertzaileak gero-
ra ohartu zirenez, seinale
horiek ez zetozen urrune-
ko galaxiaren batetik,
beheko solairuan bizilagu-
nak pizten zuen mikrouhi-
netik baizik.
Bitxikeri hutsa dirudien
arren irakurle, gertakari
horrek hainbaten lana
erabat oztopa dezake.

Izan ere, bizi estralur-
tarraren bila abiatuta, ja-
torri argirik ez duten sei-
naleak aurkitzea arrunt
bilakatu da azken urteo-
tan, astronomozaleek
behin eta berriro salatu
dutenez. Gero eta seina-
le gehiago jasotzen dituz-
te ikertzaileek eta ho-
rrek berebiziko nahaspila
sortzen du. Beraz irakur-
le, pazientzia beharko
duzu behaketak egin eta
tajuzko emaitzak esku-
ratu nahi badituzu.

ala da bai; ikertzaile
japoniarren lanari
esker gure pentsa-
menduak irakurri

ahal izango ditugu. 
Ikertzaileek boluntarioa-
ren buruari zenbait elek-
trodo itsasten dizkie eta
entzefalogramak garune-
ko aktibitate elektrikoa
jasotzen du. Ordenado-
reari zenbait hitz progra-

matzen zaizkio eta be-
rauek pantailan agertzen
dira. Boluntarioak hitz
horietako bat pentsatzen
du eta garunak, estimula-
zioaren ondorioz, P300
izeneko uhinak igortzen
ditu. Ordenadoreak bere
pantailan agertu diren
hitzetatik boluntarioak
pentsatu duena hogeita
bost segundoren buruan
asmatuko du.
Teknika hori garunetik
ateratzen diren nerbioe-
tako gaitza dutenen ko-
mun ikaz io - aha lmena
errazteko erabili nahi da.
Begi-nini eta betazalen
mugimenduaz baliatuz,
ordenadore-pantailako
hitzak aukeratzeko me-
todoa jadanik martxan
da, baina inolako mugi-
mendurik egiteko gauza
ez denak ere komunika-
tu ahal izango du orde-
nadorearekin, modu sin-
plean bada ere.
Japonian, Tottori-ko Uni-
bertsitatean urtebetez
egin dituzte probak siste-
ma horrekin eta pare bat
urtetan prest eduki nahi
dute.

ndoko irudian ikus
dezakezuen apara-
tua aurki modaren
azken punta izan-

go da, Japonian bederen.
Matshshita konpainiak
jarri du merkatuan, baina
oraingoz esperimenta-
zio-fasean dago. Tele-
fonoak bideo-sistema
berria erabiltzen du eta
horri esker, telefonoko

hizketaldiaz gain, irudiak
ere jaso ahal izango ditu.
Hasiera batean, telefono-
-deia egiten duenaren
irudia baino ez du jasoko
aparatu berriak, baina
etorkizunean, bideo-sis-
temaren erabilera arrun-
ta, hots, grabazioa eta
erreprodukzioa, egiterik
izango omen du.
Aparatu berria merkatu-
ratu aurretik, Japoniako
telefono-sarean egin dira
esperimentuak. Izan ere,
bideodun telefonoak ma-
kina bat oztopo tekniko
ekarri du. Batetik, bideo-
-sistemaren eta telefono-
aren miniaturizazioaren
arazoa konpondu behar
izan dute. Bestetik, da-
tuak ulertzeko sistema
berriak erabili behar izan
dituzte, irudia eta audioa
batera jasotzean nahaske-
ta sor ez dadin. Izan ere,
uhinen bidez garraiatzen
den informazio-kopurua
gero eta handiagoa da eta
horrek zenbait kanal ase-
tzea eragin du. 

Bideoa eta telefonoa

Kaliforniako Astronomia Elkarte bateko kideek ezuste
galanta hartu zuten iaz, egunero-egunero 2,3-2,4

gigahertz bitarteko seinale misteriotsuak jasotzen hasi
ziren. Baina ikertzaileak gerora ohartu zirenez,

seinale horiek ez zetozen urruneko galaxiaren batetik,
beheko solairuko mikrouhinetik baizik.

Argazkiko telefonoak bideo-
-sistema berria erabiltzen du eta
horri esker,  telefonoko hizketaldiaz
gain, irudiak ere jaso ahal izango ditu. 

